Ke eng se sempsha?
· 1 Agosetose 2023 – Kabelo ya matlotlo go Ditrasete tše e sego badudi ka Ditrasete tša badudi 
E tloga e le setlwaedi sa SARS go se dumelele tokollo ya matlotlo ge Ditrasete tša badudi di dira dikabelo go Ditrasete tša bao e sego badudi. Go latela dipotšišo mabapi le se, SARS e tlhalosa maemo a yona ka morero wo gomme e tiišetša gore e tla lebelela tumelelo ya tokollo ya matlotlo/ditšhelete tšeo di abetšwego Ditrasete tše e sego badudi. Tshepetšo yeo e hlokegago go hwetša tumelelo yeo e nyakegago ke go dira kgopelo ya lengwalo la go ngwalwa ka letsogo la obamelo ka SARS ka go romela imeile go MLCA@sars.gov.za.
SARS e lemogile gore SARB e nyefišitše dinyakwa tše itšeng tša taolo ya tšhentšhano eupša e kgethile, go ya ka kotsi yeo e amegago, go tsebagatša senyakwa se se laeditšwego ka godimo go hlatha tšeo di ka bakago dikotsi.
SARS e tlo dira tshepetšo ya tiišetšo go kgonthiša gore tlhathollo ya dikarolo tša maleba tša Molao di a obamelwa ka tlhoko.  Lemoga gore Trasete ye e sego modudi e swanetše go ba moholegi wa Trasete ya modudi, gomme kabelo e ka lebelelwa ke SARS ge eba e obamela dipeelo le mabaka ka go sedirišwa sa Trasete ya Trasete ya modudi.
SARS e tlo dumelela fela dikabelo tšeo ge eba Trasete ya modudi e laetša gore dikoloto ka moka tša motšhelo go ya ka kabelo di be di goba di tlo lefelwa.  
Gape o ka lebelela letlakala la wepsaete la Ditokumente tša thekgo bakeng sa Phetišo ya go Dumelelwa ya Ditšhabatšhaba (AIT).
· 21 Aprele 2023 – Foromo e mpsha ya kgopelo ya go kaonafatšwa ya Maemo a Obamelo ya Motšhelo (TCS)
Foromo ya kgopelo e mpsha e kaonafaditšwego ya Maemo a Obamelo ya Motšhelo (TCS) e tsebagaditšwe go nolofatša kopantšho ya Alawense ya Dipeeletšo tša Naga ya ka ntle (FIA) le dikgopelo tša Bofaladi ka kgopelo e tee, ya “Approval International Transfer”. Go tlaleletša moo, boikgethelo bja Thenda bo tlošitšwe gomme Maemo a ma Botse a Obamelo ya Motšhelo (TCS) a swanetše go dirišwa bakeng sa mabaka a mangwe fao leloko la boraro le nyakago go tiišetša Maemo a Obamelo ya Motšhelo a molefela motšhelo.
Pele ga kgopelo ya Maemo a Obamelo ya Motšhelo (TCS) a yo e sego modudi, o swanetše go ba  o tladitše tshepetšo ya Go emiša go ba Modudi. Lebelela dintlha tše dingwe go letlakala la website ya Go emiša go ba Modudi. 
Ditokumente tša thekgo tše di hlokegago tša phetišo ya go dumelelwa ya ditšhabatšhaba di mpshafaditšwe go laetša diphetogo tša bjale bjale tša tshepetšo ya Taolo ya Tšhentšhano ya Naga ya ka ntle gommogo le tlhomo ya Fetošo ya Molao wa Melao ya Motšhelo, 2020. Gabjale o ka dira kgopelo ya gago ya Maemo a Obamelo ya Motšhelo mo. 
Na ke eng?
Bogodimo bja Foromo
Ditirelo tša Motšhelo tša Afrika Borwa (SARS) di tsebagaditše Mokgwatšhomo wa Maemo a Obamelo ya Motšhelo ka 2015 bakeng sa peobaka ya mokgwatšhomo wa motheo wa pampiri wa Klerense ya Motšhelo. Ge o šetše o dirile kgopelo ya Maemo a Obamelo ya Motšhelo, o tla amogela PHINI ya sekhurithi yeo e go kgontšhago go dumelela leloko lefe goba lefe la boraro (setheo goba mmušo) go lebelela maemo a gago onlaene ka eFiling. E tla emela maemo a obamelo ya gago ka kakaretšo ka letšatšikgwedi le nako ya go e lebelela. Go šireletša sephiri sa molefela motšhelo, ga go tshedimošo enngwe yeo e tlo fihlelelwago ka leloko la boraro. 
Botlase bja Foromo
Go obamela tefelo ya motšhelo le go ‘lefela seo o swanetšego go se lefela’ ga se go lokele wena fela, eupša gape go na le seabe kgolong e botse ya ekonomi ya naga ya rena yeo mafelelong e holago maAfrika Borwa ka moka.  
Mokgwatšhomo wa TCS o hwetšagala go didirišwa tše di latelago:
· Maemo a mabotse dipukung
· Phetišo ya go Dumelelwa ya Ditšhabatšhaba  
Go dira kgopelo ya TCS ya gago, o ka fihlelela mokgatšhomo wa TCS ka go kgetha menyu wa TAX STATUS go eFiling.
Maele a Bohlokwa: Boikgethelo bja Thenda ga bo sa le go, gomme balefela motšhelo ba swanetše go diriša kgopelo ya Maemo a Mabotse ka ge e phethagatša morero wa go swana. Boikgethelo bja Tumelelo ya Phetišo ya Ditšhabatšhaba ke kgopelo yeo e direlago badudi ba Afrika Borwa ka go fetišetša matlotlo mosetša gammogo le balefela motšhelo bao Fedišitšego Motšhelo wa Bodudi bakeng sa morero wa bao e sego badudi. 
Na ke ya eng? 
Mokgwatšhomo wa Maemo a Obamelo ya Motšhelo o nolofaletša balefela motšhelo go dira dikgopelo tša bona tša Maemo a Obamelo ya Motšhelo (TCS) ka eFiling goba SARS online query system (SOQS) go amogela  PHINI yeo e ka dirišwago go dumelela le go kgontšha maloko a boraro go tiišetša maemo a gago a obamelo ya motšhelo.
TCS PIN e swanetše go dirišwa ke maloko a boraro go tiišetša (bao o abelanago le bona PIN) a gago a obamelo go inthanete ka SARS eFiling. Go tloga go le bohlokwa go gopola gore maemo a obamelo a molefela motšhelo ga a eme felo go tee gape a fetoga go ya ka tšwetšopele ya obamelo ya dinyakwa tša motšhelo.  
Na ke hloka go dira eng?
Ka se mogopolong, gore o kgone go obamela tefelo ya motšhelo o swanetše go tiišetša gore:
· Ga o na dipušetšo tša motšhelo dife goba dife tšeo di šaletšego morago.
· Ga na sekoloto sa SARS se se šaletšego morago ntle le ge go na le tumelelano ya tefelo goba phego ya sekoloto e dumeletšwe.
· O ngwadišitšwe bakeng sa ditšweletšwa ka moka tša motšhelo tšeo o nago le maikarabelo a tšona.
· Dintlha tša gago  tše di ngwadišitšwego di mphsafaditšwe. Go hwetša tshedimošo enngwe ka ga mpshafatšo ya dintlha tše di ngwadišitšwego kgotla mo.
· Mohlomongwe o kopantše (ka sedirišwa sa go Kopanya (Merge tool) goba o laodišitše (foromong ya ERC01 yeo e hwetšagalago bjalo ka karolo ya tšhepetšo ya TCS go eFiling), dinomoro tša gago ka moka tša tšhupetšo ya motšhelo tše di ngwadišitšwego. Go hwetša tshedimošo ka ga go kopanywa, kgotla mo.
“My Compliance Profile (MCP)”, yeo e lego karolo ya mokgwatšhomo wa TCS, e fa balefela motšhelo sebaka sa go lebelela maemo a bona a gabjale a obamelo ya motšhelo onlaene go bapetšwa le dinyakwa tše itseng, bjale ka ge di laolwa ke SARS. Balefela motšhelo ba ka šupetša go se obamele ka tebelelo ya inthanete gomme ba tšeye magato a maleba go phošolla se. Go tsebišwa ga MCP go thuša belefela motšhelo ka tshedimošo entši mabapi le obamelo ya bona ya motšhelo gomme e bopa motheo wa maemo ka moka a obamelo ao a fiwwgo ge kgopelo ya TCS e romelwa go SARS (mohlala bakeng sa Maemo a Mabotse).

Go hwetša tshedimošo enngwe ka ga tshepetšo ya maemo obamelo ya tefelo ya motšhelo latela kgokaganyo mo fase:  
· Ka fao o ka fihlelelago “My Compliance Profile” (MCP) ka SARS eFiling
· Ka fao o ka dirago kgopelo ya gago ya Maemo a Obamelo ya tefelo ya Motšhelo
· Ka fao o ka tiišetšago Maemo a Obamelo ya tefelo ya Motšhelo 

